
    

                                                                                                                         

 CONSELLERÍA DO MAR                                                        
                       
 

 

Xefatura Territorial da Coruña 
Rúa Ramón y Cajal, 2  5º andar (Casa do Mar) 
15006  A Coruña 
Tel.: 981 182 000  Fax: 981 182 228 
Código DIR3: A12017246 
 

  

 
 
 
 
 
 
 
 
RESOLUCIÓN da xefatura territorial da Consellería do Mar na Coruña, pola que se abre o prazo 
para a presentación de solicitudes para o acceso ao permiso de explotación, modalidade 
anémones a pé, para o exercicio da actividade extractiva na confraría de pescadores de Lira. 
 
 

ANTECEDENTES 

1. O artigo 19 do Decreto 153/2019, do 21 de novembro, polo que se regula o réxime de 
conservación e explotación dos recursos marisqueiros e das algas (DOG núm. 233, do 
09.12.2019), define os Plans de xestión de nova incorporación: plan de xestión para recursos, 
ámbitos zonais ou útiles, equipos e técnicas de marisqueo regulamentarios, diferentes aos plans 
plurianuais de xestión aprobados. 
 
2. O artigo 19 do mencionado decreto regula a presentación dos plans de xestión de nova 
incorporación e establece que os mesmos permitirán determinar a viabilidade da explotación antes 
da súa aprobación como plan de xestión trianual e incorporación ao Plan xeral de explotación 
marisqueira ou, se é o caso, na orde que aprobe os plans de xestión trianuais de recursos 
específicos. 
 
3. A disposición transitoria cuarta número 3 do Decreto 153/2019, do 21 de novembro, establece 
que poderán presentarse plans de xestión de nova incorporación de recursos específicos para o 
ano 2021 para recursos, útiles, equipos ou técnicas de marisqueo regulamentarios ou ámbitos 
zonais diferentes aos de vixencia prorrogada, no prazo dun mes contado desde o día seguinte ao 
de publicación deste decreto. Estes plans terán vixencia ata ao 31 de decembro de 2021. 
 
4. Os plans de xestión regulados pola Orde de 20 de decembro de 2018 pola que se aproban os 
plans de xestión para recursos específicos en Galicia para o ano 2019 foron prorrogados ata o 31 
de decembro de 2021 pola disposición transitoria segunda do Decreto 153/2019, do 21 de 
novembro. 

 
5. O 04.05.2021, a Consellería do Mar aprobou o plan de xestión de marisqueo de nova 
incorporación para a conservación e explotación de anémones a pé para o 2021 presentado pola 
confraría de pescadores de Lira. 

 
 

 
CONSIDERACIÓNS LEGAIS E TÉCNICAS 

 
1. A Orde do 30 de decembro de 2015, pola que se regula a explotación dos recursos 
específicos no ámbito da Comunidade Autónoma de Galicia, determina na Sección 1ª do Capítulo 
II, o procedemento para a obtención do permiso de explotación a pé para recursos específicos, 
entre os que figuran as anémones. 

 2. Así mesmo, o artigo 4 da orde indicada no punto anterior, establece que: 
 

- poderán exercer a explotación a pé as persoas que estean en posesión dun permiso de explotación a pé para 
recursos específcos e participen nun plan de xestión para este tipo de recursos e que, 
  

- en función do estado dos recursos e da situación social do sector, poderá autorizarse a explotación a pé de 
recursos específcos como complementaria para persoas xa habilitadas para o exercicio do marisqueo a pé ou 
viceversa. Neste caso, poderán exercer a actividade aquelas persoas que estean en posesión dun permiso de 
explotación para marisqueo a pé e participen nun plan de xestión para os recursos correspondentes .  

 
3. O apartado 3. “Participantes” do plan de xestión de marisqueo de nova incorporación para a 
conservación e explotación de anémones a pé para o 2021 aprobado á confraría de pescadores 
de Lira, indica o recollido polo dito artigo 4 da Orde do 30 de decembro de 2015. 
 
“3. Participantes 
Persoas mariscadoras que estean en posesión do permiso de explotación para marisqueo a pé (9) xeral, percebe e 
ourizo pola confraría de Lira. 
 
Esta explotación será complementaria á actividade na entidade de marisqueo a pé xeral, e de recursos específicos para 
percebe e de ourizo. O número de persoas mariscadoras con permiso de explotación para marisqueo a pé xeral, para 
percebe e ourizo coincidirá co número de participantes neste plan de xestión, polo tanto para outorgar os permisos a pé 
de recursos específicos para anemones non será necesario que se aplique o baremo da resolución do 4 de maio de 
2016, da Dirección Xeral de Desenvolvemento Pesqueiro, pola que se aproba o baremo para obter o permiso de 
explotación a pé para recursos específicos..” 

 
 
Esta xefatura territorial é o órgano competente para o outorgamento dos permisos de explotación 
de conformidade co establecido no Decreto 425/1993, do 17 de decembro, polo que se refunde a 
normativa vixente sobre o permiso de explotación para exercer a actividade pesqueira e 
marisqueira, modificado polo Decreto 114/2007, de 31 de maio, e polo Decreto 48/2013, do 7 de 
marzo. 
 
De acordo con todo o anterior, e co disposto na disposición transitoria primeira do Decreto 
245/2009, do 30 de abril (DOG nº 84, do 1 de maio de 2009), polo que se regulan as delegacións 
territoriais da Xunta de Galicia e no Decreto 177/2016 (DOG nº 239, do 16 de decembro de 2016), 
polo que se fixa a estrutura orgánica da Vicepresidencia e das consellerías da Xunta de Galicia, 
esta xefatura territorial no exercicio das súas competencias, 

 
 
 

RESOLVO: 
 

1.  Abrir o prazo para a presentación de solicitudes para a obtención de nove (9) permisos de 
explotación, modalidade de anémone a pé, para o exercicio da actividade extractiva no ámbito da 
confraría de pescadores de Lira. 
 

As persoas interesadas dirixirán a súa solicitude á xefatura territorial da Coruña, empregando o 
modelo que figura como anexo II da Orde do 30 de decembro de 2015 e que tamén estará a 
disposición de xeito actualizado na guía do cidadán da páxina web http://www.xunta.gal  
 
O prazo para a presentación das solicitudes será de quince (15) días hábiles, contados desde o 
día seguinte ao da publicación desta convocatoria na páxina web http://www.mar.xunta.gal e no 
taboleiro de anuncios desta xefatura territorial. 

 Esta convocatoria tamén estará exposta, con carácter informativo, nos taboleiros de anuncios da 
confraría de pescadores de Lira e da Xefatura Comarcal de Ribeira. 

 
As solicitudes dirixiranse á xefatura territorial da Coruña e presentaranse directamente ou a través 
das entidades asociativas do sector. 

 
Os titulares dos permisos de explotación de marisqueo a pé, como traballadores autónomos, 
están obrigados a relacionarse de xeito electrónico coas administracións públicas para os trámites 
e actuacións que realicen no exercicio da súa actividade profesional, segundo o disposto no artigo 
10.a) da Lei 4/2019, do 17 de xullo, de administración dixital de Galicia. 
 
De acordo con anterior, a persoa titular do permiso deberá presentar a solicitude para a obtención 
do permiso de explotación a pé na modalidade anémone, a través da SEDE electrónica da Xunta 
de Galicia (https://sede.xunta.gal/portada). 
 
Cando a persoa solicitante actúe designando a unha persoa representante para a tramitación do 
procedemento achegarase o formulario normalizado correspondente de representación 
(Dispoñible en https://sede.xunta.gal/ficheiros/modelos normalizados/Representacion-G.pdf), que 
deberá asinarse pola persoa representante e pola persoa outorgante da representación. 
 
En todo caso, aínda que outra persoa física ou xurídica actúe como representante, tanto na 
solicitude como nas accións posteriores, a persoa que debe figurar como solicitante é a 
interesada. 
 
Xunto coa solicitude presentarase: 
 
a) Xustificante de ter aboado as taxas correspondentes. Non será necesario presentar este 
documento se o pago da taxa se realizou de forma telemática. 
 
b) Copia dixitalizada do documento nacional de identidade. Esta copia só se presentará no 
caso de non acreditar consentimento expreso para comprobar os datos de identidade mediante 
consulta ao sistema de verificación de datos de identidade, de acordo co Decreto 255/2008, do 23 
de outubro, polo que se simplifica a documentación para a tramitación dos procedementos 
administrativos e se fomenta a utilización dos medios electrónicos, e a Orde do 7 de xullo de 2009, 
pola que se desenvolve o antedito decreto. 
 

 

Contra esta resolución, que non pon fin á vía administrativa, poderá interpoñerse recurso de 
alzada ante a Conselleira do Mar no prazo dun (1) mes contado a partir do día seguinte ao da 
publicación desta resolución, de acordo co establecido establecido nos artigos 30, 121 e 122 da 
Lei 39/2015 de 1 de outubro, do Procedemento Administrativo Común das Administracións 
Públicas. 

 

 

 

A xefa territorial  
María José Cancelo Baquero 

